
Orientering om splitting av driftskontraktar Sunnmøre 
 
Bakgrunn 
 
Endra føresetnader for nye driftskontraktar 
Samferdselsutvalet handsama i 13. juni 2018 «Kontraktsstrategi – 
Driftskontraktane 1500 Ålesund og 1502 Indre Sunnmøre» og fatta i punkt 1 
følgjande vedtak:  
 

1. «1500 Ålesund og 1502 Indre Sunnmøre lysast ut som blanda kontraktar 
(fylkesveg og riksveg)». 

 
Strategien for driftskontraktar for riksveg etter 2020 er ikkje endeleg bestemt, men 
utgangspunktet er at det på sikt skal vere reine riksvegkontraktar.  Statens 
vegvesen fikk føringar frå Vegdirektoratet for 2019-kontraktane om at desse 
kontraktane skulle forlengast med eitt år ved å bruke opsjonen.  Statens vegvesen 
utløyste dermed opsjon på eitt år for begge kontraktane; 1500 Ålesund og 1502 
Indre Sunnmøre.  Dermed unngår ein  oppstart av nye felleskontraktar få månader 
før avviklinga av sams vegadministrasjon. Utløysing av opsjon var avklart med 
Møre og Romsdal fylkeskommune.  
 
Driftskontraktane 1500 Ålesund og 1502 Indre Sunnmøre varer no fram til 1. 
september 2020. 
 
Klima- og miljøkrav 
Når det gjeld klima- og miljøkrav i «Kontraktsstrategi nye driftskontrakter 1500 
Ålesund, 1502 Indre Sunnmøre», Statens vegvesen, mai 2018, pkt. 5.3 (sjå 
vedlegg), ønsker Vegvesenet å frafalle krava om biodiesel (HVO 100 frå matavfall 
og trevirke), miljø-deklarasjonar for sand og salt, samt brøytestikker i resirkulerbar 
plast, fordi marknaden for desse produkta er svært liten. 
 
Fagkontrakt tunnelvask 
For fagkontrakt tunnelvask ønsker Vegvesenet avrop av «nødopsjon» i eksisterande 
kontrakt for fylkesveg og riksveg. Juridisk avdeling har avklart at kontrakten kan 
forlengast til 1.09.2020. Tunneler i 1501-området (Søre Sunnmøre) må/bør også 
leggast inn i denne forlengede kontrakten. Tunneler i 1506- (Surnadal) og 1509-
området (Ytre Nordmøre) må legges inn igjen i dagens driftskontraktar fram til 
01.09.2020, og entreprenør kan forespørrast om dette. 
 
Frå 1.09.2020 foreslår Statens vegvesen 1 stk tunnelvaske-kontrakt for fylkesveg 
som inneheld 64 tunneler på til saman 96 km (39 stk./66 km på Sunnmøre og 25 
stk./30 km på Nordmøre og Romsdal).  

Oppstart ny tunnelvaske-kontrakt for fylkesveg blir 1.09.2020, med ein varigheit på 
3+1+1 år (einsidig), slik at ein kan tilpasse seg framtidig kontraktsstrategi. 
Tunnelane på Nordøyvegen og Korsmyra Indreeide kan leggast inn i kontrakten. 
   
Fagkontrakt tunnel- og bergsikring 
Statens vegvesen ser eit behov for ein eigen fagkontrakt for tunnel- og bergsikring 
for fylkesveg. Vegvesenet ser ein aukande tendens til akutte sikringsbehov, men 
det er lite midlar i eksisterande økonomiplan, som kan gi tilstrekkeleg økonomisk 
grunnlag for slike kontraktar. 
 
Vurdering 
Som ei følge av at det vert lyst ut reine riksvegkontraktar for drift og vedlikehald 
som startar opp 1.09.2020, vil fylkesrådmannen lyse ut kontrakt 1500 Ålesund og 
kontrakt 1502 Indre Sunnmøre inkludert Ørsta- og Volda-området som 
fylkesvegkontraktar med oppstart 1.09.2020. 
 
Fylkesrådmannen er positiv til at fagkontrakt tunnelvask kan forlengast til 
1.09.2020. 
 
Eventuell fagkontrakt for tunnel- og bergsikring for fylkesveg blir å kome tilbake. 
 
 
Forslag til vedtak: 
1. Kontrakt 1500 Ålesund blir lyst ut som fylkesvegkontrakt med oppstart 1. 
september 2020. 

 
2. Kontrakt 1502 Indre Sunnmøre inkludert Ørsta- og Volda-området blir lyst ut 
som fylkesvegkontrakt med oppstart 1. september 2020. 
 
Samferdselsutvalet tar informasjonen om klima- og miljøkrav i driftskontraktane og 
fagkontrakt tunnelvask til orientering. 

